
Саясаттану және саяси технологиялар кафедрасы 

лекцияның Қысқаша 

конспекті
Лекция 
	


Негізгі ұғымдар: қақтығыс, саяси қақтығыстардың нысаны мен пәні, конфликтологияның әдістері мен қызметтері.
Конфликтология қалыптасу процесінде болғандықтан, бұл ғылымда тұрақты қалыптасқан терминология жоқ. Конфликтология саясаттанумен тоғысқан ғылымдардың жалпы ғылыми категорияларын қолданады. Сонымен қатар, саяси конфликтологияның негізгі категориялары саналатын көптеген терминдер бар. Оған қақтығыс, қақтығыстық жағдай, қақтығыстың құрылымы мен динамикасы, оның тараптары мен объектілері, типологиясы, саяси қақтығыстарды реттеу және шешу секілді категорияларды жатқызамыз (сурет 1). 

Сурет 1- Саяси конфликтологияда қолданылатын негізгі категориялар
“Саяси конфликтология” конфликтологияның қалыптасуын, саяси қақтығыстардың пайда болу заңдылықтарын, дамуының құрылымы мен динамикасын, саяси қақтығыстардың типологиялану мәселелерін, этносаяси қақтығыстардың ерекшеліктерін, саясаттағы қақтығыстарды реттеу мен алдын алудың тәсілдерін зерттейді. Қазіргі шарттарда қоғам тұрақтылығын қамтамасыз ету мәселесі ерекше мәнге ие. Сондықтан саяси конфликтология қазіргі әлем мен Қазақстандағы саяси қақтығыстарды алдын алу мен реттеу технологияларына ерекше назар аударады. 

Әрине, бұл кейбір негізгі мәселелердің бір шеңбері ғана. Оны зерттеу барысында саяси конфликтология тәжірибесі мен жетістіктері мол басқа ғылымдармен байланыста болуы тиіс.    

Конфликтологияда жүйелік талдаудың төрт негізгі түрінің болғандығы мәлім. 

Жүйелік-құрылымдық талдау қақтығыстың бөлігін және оның жүйешік орнындағы элементтердің барлық жиынтығын анықтауға бағытталады

Жүйелік-функционалды талдау жүйелік-құрылымдық талдауда нәтижелері анықталған элементтер арасындағы өзара байланыстарды анықтауға бағытталады. Ол қақтығысқа динамикалық сипаттама береді.

Жүйелік-генетикалық талдау эволюция, қақтығыстардың дамуы мен динамикасын анықтауға мән береді. Берілген талдау қақтығыстардың микро- және макроортасындағы факторларын анықтауға бағытталады. Қақтығыс субъектілерінің субъективті әлемге бағыныштылығы, қақтығыстарды тудыратын себептер иерархиясы да танылады.

Жүйелік-ақпараттық талдау қақтығыс процесіндегі ақпараттың рөлі және оның қызметін анықтауға негізделеді.

Қақтығыстарды зерттеуге байланысты А.Я. Анцупов жүйелік талдаудың қосымша үш түрін ұсынады. 

Жүйелік-оқиғалық талдау қақтығысты объективті түрде қалыптасқан, субъективті жүйешіктер негізін қарастыратын бөлім. Талдау барысында нақты мазмұны мен динамикалық сипаттамасы бар, мезгілдік және кеңістіктік шекаралары қалыптасқан қақтығыстық оқиғаға мән беріледі. 

Жүйелік-мазмұндық талдау сипаттаманың желілік түсініктік-категориясынан тұрады: мәні, жіктеме, құрылымы, қызметтері, эволюциясы, динамикасы, генезисі, қақтығыстағы ақпарат, ескерту, аяқталу, зерттеу және диагностика.

Пәнаралық талдау барысындағы қақтығыстарды зерттеуде сарапшылар конфликтологияның басқа салаларындағы негізгі нәтижелеріне мән береді.

Өзге мемлекеттердегі саяси қақтығыстарды алдын алу мен реттеудің тәжірибелерін зерттеуде компаративні әдістің орны ерекше. Берілген әдіс біртипті саяси қақтығыстардың және қақтығыстық жағдайлардың, оның пайда болу себептері мен дамуын қарастырады. Аталмыш әдісте түрлі мемлекеттердің саяси қақтығыстарды шешу және реттеу тәжірибелері айқындалады. 

Саяси қақтығыстардың тарихи дамуына назар аударатын тарихи әдісте қолданылады. 
Қақтығысқа қатысушылар мен субъектілердің мінез-құлықтық аспектілерін сараптауда бихевиористік және психологиялық әдістерді қолдану арқылы жүргізіледі.            

Саяси қақтығыстарды алдын алу мен реттеуде саяси және бейсаяси институттар қызметін қарастыруда, осы процесте олардың өзара қатынастарын зерттеу институтталған әдісті қолдану арқылы мүмкін. 
Саяси конфликтология әлеуметтануда пайдаланылатын қақтығыстар туралы ақпаратты жинау және сараптаудың көптеген әдістерін қолданады.  

Бақылау. Нақты кезең барысында ғалым кез келген қақтығыстық жағдайды оған қатысушылармен байланыс орнату арқылы немесе шиеленіске қатысушы ретінде зерттейді 

Құжаттарды сараптау. Саяси қақтығыстарға тікелей және жанама түрде қатысты түрлі құжаттар, мәтіндер мен бағдарламаларды сарапқа салу. 
Эксперимент. Саяси конфликтологияда эксперимент ойындық оқиға арқылы ойындық модельдеудің спецификалық түрін пайдалану арқылы тәжірибеден өтеді. Қақтығыстың дамуын, келіссөздер жүргізу барысында процестің реалды дамуын, қақтығыстық жағдайды шешудің тәсілдері  айқындалады.         
Сұрау салу. Саяси конфликтологияда сұхбат пен анкеталық сұрау салулар кеңінен қолданылады. Оның негізгі міндеті ретінде саяси қақтығыстарға қатысты сұрау салушының пікірін, қатысушыларға қатынасын анықтау болып саналады.  

Конфликтологияда кеңінен қолданылатын әдістер арасында ситуациялық талдау, контент-талдау, қақтығыс ағашы және картография да бар. Ақпараттарды талдау әдістерін таңдауда саяси қақтығыстарды зерттеушінің шешуі тиіс міндеттерді қолданатын тәсілдердің басымдықтарын айқындауға байланысты.  

Қақтығыстармен тәжірибелік деңгейде жұмыс атқаратындарға “қақтығыс ағашы” мен “картография” әдістерін пайдалануға болады.  
Қақтығыс ағашы – қақтығыстағы негізгі факторларды көрсетудегі ағаш қолданылған графикалық әдіс. Берілген әдістің мақсаты қақтығыстың себептері мен салдары туралы пікірталастарды жоғарылату болып табылады. Оның көмегімен қақтығыстың негізгі мәселелері, себептері мен салдары айқындалады (Қосымша А).  

Қақтығыс картографиясы – тараптардың мәселеге байланысты өзара қатынастарына сәйкес орналасқан графикалық көрінісі. Берілген әдісті қолданудағы негізгі мақсат – жағдайды жақсы түсіну, тараптар арасындағы өзара қатынастарды айқындау, қимылдарды жүргізу мүмкіндіктерін анықтау. Картографияда көп жағдайда кейбір шартты белгілер пайдаланылады (Қосымша Б).     
Саяси конфликтология қоғамның ғылыми-танымдық, сараптамалық және басқарушылық сипаттамасына тән бірнеше қызмет атқарады.  

Ғылыми-танымдық қызмет саяси конфликтологияның негізгі теориялық мәселелерін даярлауды қамтамасыз етеді. 
Сараптамалық қызмет қақтығыстық жағдайды зерттеу мен диагностикасын анықтауға, қоғам арасында қақтығыс туралы ақиқат ақпарат тарату, оның себептері мен шешу әдістерін айқындауға өз септігін тигізеді.   

Конструктивтік қызмет қақтығыстарды алдын алу, реттеу және шешудің тиімді тәсілдерін анықтауға бағытталады. 
Болжамдық-басқарушылық қызмет саяси қақтығыстардың дамуындағы болжамдық модельдерін негіздейді, оларды басқарудың технологияларын айқындайды. 
Саяси конфликтологияның қызметтері бір-бірімен өзара байланысты және бірін-бірі толықтырып тұрады. Сондықтан жүйеде алынған түсініктер саяси конфликтологияның бағытын анықтауға жол ашады
Бақылау сұрақтары

1. Саяси қақтығыстар факторларына анықтама беріңіз.

2. Саяси қақтығыстардың сатыларын атаңыз.

3. Қақтығыстағы инциденттің рөлін айтыңыз.

4. Қақтығыс эскалациясының негізгі көрсеткіштерін атаңыз.

Лекция             Саяси қақтығыстар: түсінігі, мәні және ерекшеліктері.
Негізгі ұғымдар: әлеуметтік қақтығыстар, қарама-қайшылық, саяси күрес, саяси қақтығыс, саяси қақтығыстың субъектілері, саяси қақтығыстың қатысушылары, саяси қақтығыстың құрылымы.
Саяси қақтығыстардың ерекшеліктері 
Қоғам салаларының ішінде, әсіресе, саяси сала әр түрлі қақтығыстарға толы. Онда көп қырлы үстемдік пен бағыныштылықты көрсететін биліктік қатынастар жүріп жатады. 

 Егер, саяси қақтығыстың  рөлі мен мәні туралы теориялық түрткілерді жоғарыда аталған ғалымдар арқылы қарастырған болсақ, төмендегі мәселені де қарастыру қажет деп ойлаймыз: көп жақты әлеуметтік кеңістікте әрқашанда байланыс пен бәсекеге келетін адамдардың өзара қатынасы жүреді. Саясат әлемі өзіндік қатынастар әлемін көрсетеді, олар жеке тұлғаның таңдау еркіндігіне ықпал етеді, сонымен бірге, көңіл толмаушылық пен алаңдаушылыққа да серпін береді. Саясатта ешқандай үйлесімділікке кепілдік берілмейді. Саяси кеңістіктегі бәсеке, қақтығыстар түрлері үстемдік ету қатынасында, биліктік қатынастар мен құрылымдарда орын алады.
Қақтығыс ұғымының мәнін түсіну үшін оның этимологиясын анықтау қажет. “Conflictus” термині “con” – біреуге қарсы, біреумен бірге дегенді білдірсе, “flictus” етістігі ұру, итеру, құлату секілді мағынаны білдіреді. Демек, конфликт терминін қақтығыс, талас, күрес, қарама-қайшылық ұғымдарына сәйкес келеді деуге негіз бар
.   

Мемлекеттік саяси билік, оны иелену, биліктік институттардың құрылымы, әлеуметтік топтардың саяси дәрежесі, құндылықтар мен нышандардың барлығы саяси биліктің негізі болып табылады және саяси қақтығыстардың нысаны мен пәнін құрайды. Бұл саяси қақтығыстың басқа конфликтілерден негізгі ерекшелігі. А. Глухованың айтуы бойынша: “Егер экономикада ресурстарды  бөлудің біршама әділ жолы болса, яғни, өндірісті ұлғайту үшін кооперацияға келісіп барып, оны сосын бөлсе, ал саясатта бұл көбінесе мүмкін емес. Экономикада барлық заттар айырбасты бағаға ие болса, ал саясатта өзгеше: саяси еркіндік пен саяси тәуелсіздіктің орнын басатын ешқандай әділ эквивалент жоқ”. Сондықтан саяси қақтығыс биліктік ресурстарды, игіліктерді ұстап қалуға және бөлісуге ұмтылған екі немесе бірнеше жақтың өзара әрекеті болып табылады. Саяси қақтығыстардың негізінде әр түрлі факторлар бар. Мәселен, Л.Н. Тимофеева саяси қақтығыстың бес бастауын бөліп береді.

Бірінші бастау саясат субъектілерінің дәрежесі сәйкес келмеуімен, оның рөлдері, қызметтері, мүдде мен қажеттіліктерімен, ресурстардың тапшылығымен сипатталады. Мысалы, билеуші және контрэлита арасындағы қақтығыс тұтасымен  алғанда биліктік қатынастар жүйесіндегі барлық саяси субъектілердің конфликтісі болып табылады. Бірақ, биліктік өкілдікті тең бөлу мүмкін емес. 
Қақтығыстың екінші бастауы адамдардың басты құндылықтары мен саяси идеяларының, тарихи ағымдық оқиғаларды  бағалауындағы сәйкессіздіктерге байланысты. Бұл теория бойынша қақтығыстар адамның және табиғаттың құрайтын қажеттіліктерінің шектелуі немесе қанағатталмауына байланысты туындайды. 
Қақтығыстардың үшінші бастауы азаматтардың бірегейлік процесіне байланысты. Демек, әр азамат өзінің әлеуметтік, діни, саяси, т.б. саяси жүйедегі орнын тапқысы келеді. 
Қақтығыстың төртінші бастауын Тимофеева саяси коммуникация технологиясында, ең алдымен ақпараттың қателігінде немесе оны арнайы бұрмалаудан көреді. 
Қақтығыстың бесінші қайнар көзі, билік үшін күресетін саяси қақтығыстағы субъектілердің әлеуметтік-психологиялық ерекшеліктерінде астарланған. Саяси лидерлердің осындай жақтары, яғни, шектен шыққан авторитаризм, бақылаусыз өзімшілдік және т.б. саясаткерлер арасындағы араздықтың себебіне айналып, елдегі жағдайға тұтасымен ықпал етуі мүмкін.

Лекция 
Негізгі ұғымдар: саяси қақтығыстардың типологиясы, саяси дағдарыстар, статусты-рөлдік қақтығыстар, позициялық қақтығыстар, оппозициялық қақтығыстар, институтталған қақтығыстар, институтталмаған қақтығыстар, саяси қақтығыстар бөлінісі, апат, саяси араласу қақтығысы, кіріс дағдарысы, бөлу дағдарысы, қақтығыстың конструктивтік рөлі, қақтығыстың деструктивтік рөлі.

 Саяси қақтығыстардың типологиясы 

- заң шығарушы мен атқарушы билік арасындағы қақтығыстар;

- мемлекеттік-құқықтық жүйе және оны өзгерткісі келетін саяси оппозиция арасындағы қақтығыстар;

- мемлекет пен басқа саяси институттар арасындағы қақтығыстар;

- мемлекет пен жеке тұлға арасындағы қақтығыстар
.
Бұл қақтығыстар институционалданған, көбінесе шынайы немесе бұқаралық болып табылады. Егер де мұндай қақтығыстар құқықтық деңгейге өтіп жатса, олар ыдыратпайды, керісінше, саяси жүйені күшейтеді.
Мемлекетке қатысты саяси жүйені сипаттау үшін саясаттануда саяси дағдарыс деген түсінік қолданылады. Саяси дағдарыс қоғамның саяси жүйесінің күйі, ол қақтығыстың тереңдеуімен одан әрі конфликтіленуімен, саяси қысымның бірден күшеюін көрсетеді.

Сыртқы саяси дағдарыстар көбіне аталып отырады, ал халықаралық қайшылықтармен  келісілген және ішкі саяси  дағдарысқа қарсы болады. Үкіметтік дағдарыс үкіметтің мәртебесінің жоғалуынан, атқарушы органның үкімет бұйрықтарын орындалмауынан көрінеді.

Мемлекеттің ішінде жүріп жатқан қақтығыстар позициялық және оппозициялық болып екіге бөлінеді.

Позициялық конфликтілердің субъектісі ретінде саяси институттар, ұйымдар шығады. Оларды үкімет басқарып отырады, бірақ, әр түрлі бағыттарды ұстанады. Мысалы, адамдар тобы әр түрлі мемлекеттік биліктің бұтағын көрсететіндер. Яғни, үкімет пен парламент арасында әр түрлі элиталық саяси топтарды басқаратын позициялық қақтығыстар болып тұрады және т.б.

Қақтығыстардың басты себебінің бірі - белгілі бір саяси жүйенің элементтері мен мақсаттары және көзқарастарына толықтай келіспейтін кейбір топтарды басқаратын саясаткерлер мен бір бөлек басқарушы күштер топтары т.б. болып табылады. Мысалы, тұлғалардың немесе басқарушы элитаның үнемі ауысып тұруы, саяси бағыттың ішінара түзетілуі және төмендеуі әрекеттері де осындай қақтығыстардың болып тұруына әсер етеді.

Институтталмаған саяси қақтығыстардың айырмашылығы - олар біріншіден қоғамдағы қызмет ететін әлеуметтік институттардың қатарына кірмейді. Ол қоғамдағы саяси жүйелердің әлсіреуіне немесе құлатылуына және онда қызмет ететін әлеуметтік инстуттарды жоюға бағытталады.
Қақтығыстық саяси күрестердің айқындалуына байланысты қақтығыстар бөлінеді:

· үкіметтік ғимараттар мен елшіліктер алдына саяси пикетке шығу; саяси митингтер мен манифестациялар;

· үкіметтің отставкаға кетуін талап еткен саяси ереуілдер; саяси бағынбау;

· саяси бүлік;

· іс басындағы билікті құлатумен аяқталған саяси төңкеріс;

· ескі мемлекеттік құрылыстың құлауына және саяси жүйенің трансформациясына әкелген саяси революция
.

Біздің ойымызша, қақтығыстық саяси оқиғаның соңғы үш түрі кез келген қоғамның әлеуметтік-экономикалық және саяси дамуына кедергі келтіреді.

Қақтығыстардың көптеген түрлері арасында халықаралық және мемлекетаралық шиеленістердің деңгейі ерекше орынға ие. Бұл қақтығыстарға ұлт, мемлекет немесе мемлекет коалициясы ашық қарама(қайшылықтар негізінде араласады. Халықаралық қақтығыстардың себептері түрлі мемлекеттер мен онда мекендейтін халықтардың мақсаттары мен мүделері арасындағы сәйкессіздіктерде жатыр. Ал бұл мүдделер көпжақты: олар экономикалық, әлеуметтік, территориялық, идеологиялық, әскери және т.б. болуы мүмкін. Сондықтан халықаралық және мемлекетаралық қақтығыстардың детерминациясы көпмәнді және детерминанттық жүйеде түрлі елдер мен халықтар арасында шиеленістік қарама(қайшылықтарының бірнеше себептері болады. Халықаралық және мемлекетаралық қақтығыстарды тудыратын себептердің көп болуы оның жүргізілу, өту және шешу тәсілдерінің мол үлгілерін айқындайды 

Халықаралық қақтығыстар өзінің дамуы барысында қарулы шиеленістерге дейін өсіп, қақтығыстың дамуындағы ең соңғы түрі соғысқа ұласады.

Лекция  
Негізгі ұғымдар: саяси қақтығыстардың динамикасы, қақтығыстық жағдай, аномия, депривация, инцидент, эскалация, қақтығыстарды алдын алу, қақтығыстарды шешу кезеңдері.

 Қақтығыстық жағдайдың даму ерекшеліктері 

Бүгінгі таңда ғалымдардың жүргізген сараптамалары бойынша қақтығыстың үш сатысы атап көрсетіледі: қақтығысқа түсушілер арасындағы жағдай, қақтығыс және қақтығыстың шешілуі.

Қақтығыс алды – потенциалдық субъектілер арасындағы туындаған қарсылықтарға байланысты, ал қақтығыстың ушығуынан кез келген қарсылықтар шиеленіске айналмайды, тек әлеуметтік тұрғыдан туындайтын субъектілер арасындағы қарсылықтар ғана қақтығысқа апарады. 

Қақтығыс алдындағы жағдайды үш даму кезеңіне бөлуге болады және тараптардың қатысуында өзіндік сипаттамасы бар.

Белгілі нысан бойынша қарама-қарсы қақтығыс туындайды. Бұл жағдайларға көбіне әлеуметтік тұрақсыздық және сенімсіздік көзқарас, біржақты немесе екіжақты келіспеушіліктер, қарым-қатынастың азаюы себеп болады.

Даулы мәселені шешудің орнына, көп жағдайларда қарсыласына өзінің ұсынысын ақтауға ұмтылып және талап кою, өзінің көзқарасынан шыға алмау, эмоцияға берілу және өзіндік сенімін арттыру орын алады.

Қақтығыстың ашық деңгейіне сипаттама 

Бұл деңгейде ең алдымен қақтығыс, қарсы топтың қылығын өзгертуге бағытталған іс әрекетпен айқындалады. Әрбір қақтығыстың анықталған деңгейде сирек болатынын айта кеткен жөн. 

Ғалымдар қақтығыс кезеңдерін үшке бөледі.

1. Қақтығыстың жасырын түрден ашық түрге ауысуы. Күрес әзірше шектелген ресурстармен болады. Бірінші сынақ өтеді. Осы фазада қақтығысты тоқтату мүмкіндігі және басқа тәсілдермен шешу мүмкіндігі болады.

2. Өз мақсаттарына жету үшін қарсыласқа жаңа ресурстар қолданады. Келісімге келу мүмкіндігі азаяды. Қақтығыс өрши түседі.

3. Қақтығыс шарықтау шегіне жетіп, соғыстың барлық айла-тәсілдерін қолданады. Осы арада қақтығыстың себептері мен мақсаттарын ұмытылып та кетеді. 

Қақтығыс - жақтардың ашық түрде қарсы күресі. Ол қақтығыстың бірінші соққысына түседі. Қарсылық бәрінен де көрінеді. Көбінесе жанжалдық оқиға кездейсоқ сылтаудан пайда болғандай болады, бірақ, шынында бұл сылтау кесені толтырған соңғы тамшы болып саналады.

Қақтығыс эскалациясы келесі жағдайларда байқалады: 

· тез қарқынды ықтиярланған нәтижеге жету мақсатында қақтығысқа қатысушылар керекті қарқында іс-әрекет ұстану кезінде;

· жақтар өз қызығушылықтарын қорғап, шеттен келген қауіп-қатеріне қарсы тұрған кезде;

· қақтығысқа қатысушылар көптеген ықтиярсыз іс-әрекеттер қолданып, өз мақсатында күреске жаңа жақтастар мен қарсыластарын  қызықтыру кезінде.

Эскалация себебі - қақтығысқа қатысуы бірнеше шарттас себептердей болуы мүмкін үшінші жақты қызықтыруы мүмкін. Эскалация дамуын тездететін жаңа баланс күшін құру мақсатымен ол қақтығысқа кіруі мүмкін.

Қақтығыс эскалациясының елеулі жағдайы:
- жаудың жағымсыз келбетін құру. “Кім бізбен емес, сол бізге қарсы” бағдарын орындау. Бейтарап күйге келтіріліп қолданылатын күштер қарсы жақтағы одақ ретінде қабылданады;

- екі жақтың бір немесе бірнеше жақтар  қабылдануымен оппонентті қорқыту мақсатымен күш көрсету және оны қолдану қаупі. Психологиялық жақтастардың эмоционалдық қиналуы мен қарсыласты жек көруі өсе бастайды. Зорлық-зомбылық жоғарылап, қақтығыстың шекті кезеңі эскалация басталғанын көрсетеді.

Қызығушылықтың қарсыласу тереңдігімен, қарсы күресуші жақтардың мақсатымен, олардың эмоционалдық қиналу деңгейімен қақтығыстың өткірлігі мен ұзақтығы анықталады.

Саяси қақтығыстың қаталдығы мен игіліктік дәрежесіне қарай бар не жоқ институционалдық мүмкіндіктері мен ашық растайтын әдісті әшкерелеу, ақпараттандыру және қақтығыстық ахуалды шешетін саяси мән жүйесіне байланысты болады. Бір кезеңдерде кез келген қақтығыстың күші мен өткірлігі кемиді.
Үшінші кезең – қарсыласушы тараптардың мақсаттары мен қарама-қайшылық мүдделерінің пайда болу себептерін аяқтау (шешу) деңгейі болып табылады. Қақтығысты шешу мәселесі шешім жолдарын сараптауға бағытталады. 
Қақтығыстың аяқталуы оның  соңын білдіреді.  Қақтығыстың аяқталуы бірнеше нұсқадан тұрады:

- өзара қарсы күресушілер жақтарының келісуі;

- екі жақ та жеңіп, не жеңіліп, қақтығыс аяқталуының симметриялық жолмен шешілуі;

- жақтардың біреуі жеңіп, ассимметриялық жолмен қақтығыстың шешілуі;

- келе-келе қақтығыстың өшуі не басқа жаңа дауға өсуі;

- қақтығысты үшінші жақ көмегімен консенсус және компромис жолына жету арқылы шешу. 
Қақтығысты шешудің ішкі көрінісі тараптар арасындағы өзара қимылдардың, инциденттің аяқталуынан байқалады. Сонымен қатар, саяси қақтығыстарда толық және түбегейлі шешім қабылдау сирек орын алатынын мойындауымыз қажет.  

Лекция  
Қақтығыстар туралы айтқанымызда біз мінез-құлық түрлеріне де мән беруіміз қажет. Қақтығысты сәтті шешу үшін мінез-құлықтың қажетті түрін таңдалады. Ол үшін өзіңіздің және басқа азаматардың оны шешудегі тәсілдеріне де мән беруіміз керек. Сонымен қатар, оның басқа да модельдері болады. Оның кейбіреулері төменде көрсетілген. Оны талдау арқылы қақтығыстағы мәдени құндылықтар  мен оның нақты себептеріне мән беріңіз. 


Бақылау. Бұл күштеудің тәсілі қақтығыс мәселесінің бәсекелесу тұрғысынан қарастыру барысында қарастырылады. Біреу жеңеді, келесі жеңіледі. Ол қақтығысты күрделендіріп жіберуі мүмкін. Себебі, жеңілген жақ өз есесін қайтаруға ұмтылады және оны күтеді. Мінез-құлықтың бұл түрі ата-аналар арасында көп қолданылады. Олар өз балаларын қатерден құтқару үшін осы тәсілді қолданады.

Компромисс. Бұл мінез-құлық тәсілдерінің өте кең қолданылатын әдісі. Мұнда мүдделер тең дәрежеде қанағаттандырылады (50(50). Дегенмен, оны қысқа мерзімде шешу тараптардың сенімсіздігін тудырады. Өйткені, аталмыш әдіс шешімді қабылдаудағы мүмкіндік пен қалауды шектейді.


Ынтымақтастық (мәселені шешу). “Ұтыс-ұтыс” әдісі деп те аталады. Мәселе өзара сыйластық пен келісім негізінде шешіледі. Бұл тәсіл көп уақытты алғанымен, ол әділ және ұзақмерзімді шешудің тиімді тәсілі болып табылады. Екі тарап ұтыс нәтижелеріне жетеді.


Бейімделу. Бұл әдіс өзара қатынастарды сақтау барысында қолданылады. Келіспеу реттеледі, ойлар айтылмайды. Бұл әдістің негізгі мақсаты – бейбітшілікке жету. Бұл әдісті қолданатын азаматтар басқалардың  жағдайды бақылауын қалайды және қақтығысты шешуге қатыспайды.


Қашқақтау. Бұл әдіс қақтығысқа физикалық және эмоционалдық мән бермеуден туындайды. Мұндай мінез-құлық азаматтардың қақтығысқа саналы түрде қатыспауымен немесе сахнада басқаларды жазаламауымен түсіндіріледі. Қашқақтау мәселені шешілмеуіне әкеледі. Бұл екі тарап үшін кейін жағымсыз өз әсерін береді

Лекция  
Әлеуметтік технологияларды жоспарлау нақты ғылыми принциптер негізінде мүмкін. Сондықтан оның әдістемесіндегі негізгі принциптерді жүйелендіру керек.

Бірінші принцип – тәжірибе ақиқат критериі болып табылады. Ол теориялық түсініктерді тәжірибелік жағдайларға өтуді талап етеді және тәжірибедегі теорияның қателіктері мен жаңа технологияларды тексеруді қалыптастырады. Тәжірибеде алынған процестер ғана нақты және реалды болып табылады.

Екінші – технология дамуындағы қайнар көзінің объективтілік принципі. Бұл объективті ақиқат, объективті әлем – табиғи (жаратылыстық) және қоғамдық процестер.

Үшінші – екіжақтылық принципі. Осыған сәйкес, объективті әлемнің жалпы дамуындағы екі қарама-қайшылық «адам-табиғат» жүйесін қарастыру қажет.

Төртінші – көпнұсқалылық принципі. Бір шешімді қабылдау үшін көптеген техникалық дағдылар сәйкес келуі тиіс. Бұл принцип технологияның оңтайлылығы және шығармашылық сипаттамаларын береді.

Бесінші – технологиядағы объективтілік пен субъективтілік арасындағы қатынастардың өзара байланыс принципі.

Алтыншы – технологияның дамуындағы қозғаушы күштер принципі. Бұл қоғамдық даму, адамдардың қажеттілігі болып табылады. Демек, адам объективті әлемнің қарама-қайшылықтарының бірі.

Жетінші принцип жалпылық элементтерінің бөлшектерге бөлінуі арқылы көрініс табады.

Сегізінші – қосылғыш бөлшектердің синтезі, қосылуының принципі
. 

Лекция  
Базалық консенсус қоғамның даму мақсаттары мен сенім құндылықтарына сәйкес көзқарастардың біржақты қарастыру барысында қалыптасады. Дж. Сартори атап өткендей, берілген қоғамда “гомогенді саяси мәдениетпен” ұшырасамыз. Демократиялық қоғам гетерогендік шарттармен қатар, гомогенді мәдениет шарттарында да өмір сүре алады. Зерттеуші базалық консенсусты демократияның қажетті шарты ретінде қарастырмайтындығын да атап өткен жөн. Дегенмен, базалық консенсус демократияның дамуына ықпал жасайтын негізгі шарт болып табылады. Өйткені, ол саяси институттардың легитимділік деңгейін жоғарылатады және легитимділік дағдарысынан шығуға өз көмегін тигізеді.            

Процедуралық консенсуста қоғамдағы саяси ойын ережесі Конституциямен бекітіледі. Бұл нормалар арасында қақтығыстарды шешу ережелерінің рөлі өте жоғары.  Дж. Сартори пікірінше, егер саяси қоғам (билік үшін күреске араласқан партиялар мен саясаттың басқа да субъектілері) пайда болған қақтығыстарды шеше алмаса, ол конфронтацияның жоғарылауына әкеледі және азаматтық соғыстың пайда болу жолын ашады. Азаматтық соғыс пен революция жеңген тараптардың қақтығыстарды шешудегі өзіндік ережелерін қалыптастырғанда ғана аяқталады. Демократиялық қоғамда ол көпшіліктің пікірімен қалыптасады. Дегенмен, көпшіліктің ойын ережесі немесе олардың басқару принциптері барлық азаматтармен қабылданса, демократия нақты және реалды болып саналады. Зерттеушінің пікірінше, мұндай түрдегі консенсус демократияның қажетті шарты болып табылады.   Себебі, процедуралық консенсус саяси режим қызметінің деңгейінде байқалады. Егер көпшіліктің принциптерін қоғам қабылдамаса немесе аз қолдаса, дауларға ұласса, демократия нақты саяси режим ретінде мүмкін емес. 
Егер қоғам қақтығыстарды бейбіт жолмен алдын алу немесе реттейтін консенсусқа ұмтылатын болса, кез келген қақтығыстардың дамуы негізіндегі нормалар мен ережелерді дайындау қажет. Басқаша айтсақ, қақтығыстық мінез-құлықтың өркениеттік регламентациясы қалыптасуы керек. Қақтығысушы тараптардың саяси көзқарастары мен ойларының сәйкессіздігі қоғамда қалыптасқан ережелермен байқалатындықтан, қатысушылардың қимылдарын болжауға, консенсусқа жетудің жолдары мен механизмдерін уақытылы байқауға мүмкіндік береді. Қақтығыстарды бейбіт механизмдермен алдын алу мен реттеу шарттарының болмауы қоғамды бытыраңқылыққа ұшыратып, мемлекеттің саяси тұрақтылығына үнемі қауіп тудырып отырады. 

Саяси консенсусқа келсек, зерттеушілер демократиялық қоғамдағы пікірталастарға, келіспеушілік пен оппозицияның рөліне мән береді. Дж. Сартори бойынша, келіспеушіліктер қалыптасқан консенсусқа өзгертулер енгізу үшін, жаңа консенсус немесе түрлі мәселелер бойынша жаңа келісім қалыптастыру үшін жылы қабылданады және қажетті болып саналады. Өйткені, бұл өзгерістер үкіметтің ауысуында өзін көрсетеді және барлық демократиялық үкімет консенсустік болып табылады.   

Зерттеушілер саясатты консенсустардың ауысуындағы динамикалық процесс ретінде қарастырады. Демократиялық басқару позициялардың дұрыстығына претензиялар ұсыну принципіне сүйенеді; олар сын мен келіспеушіліктер есебінен үнемі дамып отырады. Қарама-қайшылық пен келіспеушілік келісім мен консенсусты толықтырып отырады.
 Ресей ғалымдары консенсустың екі түрін көрстеді:

1. Консенсус әлеуметтік қауымдастықтың нақты жағдайы ретінде (азаматтық келісім).

2. Консенсус шешім қабылдаудың тәсілі ретінде (қақтығыстарды шешу). Бұл трактовкада біріншіден, зорлықтан тыс келісімге келудің процедуралық қимылы жатыр. Процедураның өзі барлық тараптардың шешіміне сәйкес ізденістерге бағытталған. Кейбір еңбектерде консенсус ерекше институт, шешім қабылдаудың механизмі.

Бақылау сұрақтары

1. Базалық консенсус сипаттамасын ашыңыз.

2. Өтпелі кезеңдегі демократиялық консенсустың қалыптасу механизмдерін талдаңыз.

3. Саяси консенсус типтерін атаңыз.

4. Саяси қақтығыстарды реттеудің конституциялық негіздері мен құқықтық нормалары қандай? 

           Лекция  
Келіссөздермен байланысты барлық қимылдарды келесі кезеңдермен біріктіруімізге болады: 

Дайындық кезеңі диагноздық қойылымды қажет етеді. Оның мәні қақтығыстың себептері мен түрлерін анықтауда, деңгейлік мөлшерін бағалауда, қақтығысқа қатысушылардың қажеттілігін анықтауда және қолда бар ресурстар негізіндегі қимылдарын болжауда жатыр. 
Екінші кезең – келіссөздердің стратегиясы мен тактикасын дайындайтын келіссөздер ұйымдастыру. 
Келіссөздер жүргізудің ұлттық стильдері

Кез келген қоғам мүшесі іскерлік байланысқа араласып отыратыны анық. Бір ұлтты азаматтардың келісімге келуі жеңіл екені де белгілі. Бүгінгі күнде көптеген ұйымдардың халықаралық байланысқа шығуына байланысты, келіссөздер жүргізудің ұлттық ерекшеліктеріне назар аударған абзал.

Келіссөз жүргізудің американдық стилі. Американдықтар үшін позитивті икемділік, күш-жігердің молдығы, достық пен ашықтықтың ішкі көріністері тән. Олар ресми атмосфераның аздығын, әзіл-сықақтың кездесу барысында орын алғанын қалайды. Келіссөз барысында өз мақсаттарын орындауға тырысады, түрлі сауалдар қоюға бейім, үнемі баламалы мол шешімдер ұсынуға даяр. Басқа елдер делегацияларымен салыстырғанда, көбінесе делегация мүшелері өзіндік жеке шешімдер қабылдайды.

Келіссөз жүргізудің арабтық стилі. Арабтық стильді талдау барысында, әрбір араб мемлекеттерінің өзіндік ерекшеліктерін ескерген жөн. Көптеген зерттеушілер пікірінше, арабтар ұлттық мақтаныш пен өздерінің тарихи маңыздылығын сезінеді. Келіссөздердің арабтық қатысушылары жалпыарабтық құндылықтар қатынасына сүйене отырып, тұлғаға аса назар аударады, сенімділік жүйесін қалыптастырады. Сонымен қатар, талқыға түскелі жатқан мәселені алдын-ала қайта өңдеуден өткенін қалайды.

Келіссөз жүргізудің жапондық стилі. Жапондықтар келіссөз барысында қатер мәселелеріне мән беріп отырады. Егер қарсы тарап келісім шарттарын жеңілдетуге көңілін бөлсе, олар бұл шешімді  мүмкіндікке қарай қолдайды. Ресми келіссөз жағдайында позициялар қақтығысынан қашқақтайды, көпжақты келіссөздерді қаламайды, өзара қарым-қатынасты терең жүргізуге тырысады. Жапондықтар шешімді өте ұзақ қабылдағанмен, қоғамдық пікірмен санасады.

Келіссөз жүргізудің қытайлық стилі. Қытайлықтар жоғары дәрежелі тұлғаларға ерекше мән бере отырып, олардың қытай тарапына деген жағымды көзқарасы болғанына мән береді. Соның көмегі негізінде қарама-қарсы жақ позициясына әсер етеді. Қытайлықтармен келіссөз жүргізу барысында “достық рухы” орнайды. Соңғы шешім көп жағдайда үй шарттарында қабылданады. Бұл шешімді жоғарғы жетекші қолдауы тиіс. Қытай делегациясы сарапшыларды қосқанда көп болады. Келіссөз аяқталғаннан кейін қытай тарабы бірінші пікір айтуға ұмтылып асықпайды. Келісімге келген жағдайда, қытай жағы міндеттемелердің орындалуына мән береді.

Келіссөз жүргізудің латынамерикандық стилі. Әрбір латынамерикандық елдердің өзіндік ерекшеліктері болғанмен, олардың әрбір аймақаралық кейбір жеке жағдайлары байқалады. Олар жеке байланысты пайдалану және орнатуға ұмтылады. Егер делегация келіссөз жүргізсе, тату әрі біріккен спорттық команданы елестетеді. Келіссөз жүргізудің аталмыш стилі тактиканы алдын ала ойластырған сценарий бойынша жүргізілгенін қаламайды.

Келіссөз жүргізудің ресейлік стилі. Ресей жағы тәуекелділікке бара қоймайды, сақтықты ұстанады. Американдық зерттеушілір пікірінше, ресейліктер компромисті қажетті және уақытша құбылыс ретінде пайдаланатынын айтады. Келіссөз барысында жоғарылатылған талаптарға сай бағытты ұстанады.
Келіссөз жүргізудің француздық стилі. Француздар ресми сауалдардың бірінің артынан бірі жүргенін қаламайды. Олардың келіссөз барысындағы мінез-құлқының стилі әрдайым өзгеріп отырады. Бұл келіссөзге қатысушы жаққа және мәселеге байланысты болуы мүмкін. Француздар алдын ала жасалған келісімдерге мәселелерді шешпес бұрын ұзақ талқылауға күш салады. Келісім барысындағы ресми тіл ретінде француз тілі болғанына мән береді. Келіссөздерді жүргізуде баламалы пікірлер бола қоймайды.
Делдалдықтың негізгі мәселелері қақтығысқа қатысушыларға мәселені талқылауға жағдай жасап, өзара қолайлы шешімдерді ізденіп, жағдайды талдауға жәрдем беру қажет. Сондықтан делдалдықтың табысты болуына кілттік фактор, ол қақтығысқа себеп болған бұйым мен ақпаратты жинау. Мамандар ақпаратты үш деректен алуға болады деп есептейді: 
1) делдалдар қақтығысушы тараптардың іс-әрекеттерін тікелей бақылау көмегімен олардың бағытын негізгі талас мәселелері бойынша анықтауға талпынады.

2) деректер мәжіліс хаттамаларын, БАҚ материалдарын білдіреді.

3) қақтығысқа қатысы жоқ тұлғалармен де, тікелей қақтығысушылардың өздерімен де жеке сұхбаттар жүргізу.

Осы ақпараттар негізінде шамамен төмендегідей қақтығысты талдау картасы құрылады:

	Қақты-ғысқа қатысу-шы тараптар
	Даулы мәселелер
	Тараптар-дың

ерекше мүдделері


	Қақтығыс мәселеле-рінің маңызды-лық деңгейі


	Тараптар-дың бағыттары және мәселелер-ді шешу әдістері


	Іскерлік мүдделік



	А жағы
	
	
	
	
	

	В жағы
	
	
	
	
	


Бақылау сұрақтары


1. Саяси келіссөздер дегеніміз не?

2. Саяси келіссөздер қалай және қандай критерийлер бойынша бөлінеді?
3. Саяси келіссөздердің негізгі қызметтерін атаңыз?

4. Келіссөз процесі қандай кезеңдерден өтеді?
5. Келіссөздер жүргізудің қандай стратегиялары бар?

Саяси қақтығыс объектісі (пәні) 





Қақтығыс





Саяси қақтығыстардың институтталуы, реттеу және шешу





Қақтығыс түрлері





Қақтығыстық жағдай





Қақтығыстың мақсаты





Саяси қақтығыстың құрылымы мен динамикасы





Саяси конфликтология-да қолданылатын негізгі категориялар





Саяси қақтығыс субъектісі





оның субъектілері болып мемлекет немесе коалициялар табылады





мемлекетаралық қақтығыстардың негізінде  шиеленусуші тараптардың ұлттық-мемлекеттік мүдделері жатыр





мемлекетаралық қақтығыстар мемлекет-қатысушы саясатының жалғасы болып саналады





қазіргі мемлекетаралық қақтығыстар локальді және глобальді түрде халықаралық қатынастарға әсер етеді





ХАЛЫҚАРАЛЫҚ ҚАҚТЫҒЫСТАРДЫҢ ЕРЕКШЕЛІКТЕРІ





Халықаралық қақтығыстардың 


ерекшеліктері анықталады: 





мемлекетаралық қақтығыста қатысушы мемлекеттер мен бүкіл әлем халықтарының бұқаралық өліміне әкеледі





Мемлекетаралық қақтығыстардың негізгі ерекшелігі болып, ондағы щиеленіс қарулы зорлық-зомбылық түрінде жүргізіледі.

